
Bosna i Hercegovina
Federacija Bosne i Hercegovine

Bosnia and Herzegovina 
Federation of Bosnia and Herzegovina 

                      SKUPŠTINA KANTONA 
SARAJEVO

 

CANTON SARAJEVO  
ASSEMBLY 
 

 

 

web: http://skupstina.ks.gov.ba 
e-mail: skupstina@skupstina.ks.gov.ba 

Tel: + 387 (0) 33 562-044, Fax: + 387 (0) 33 562-210 
Sarajevo, Reisa Džemaludina Čauševića 1 

 

 
Na osnovu člana  120. stav 2. Poslovnika Skupštine Kantona Sarajevo ("Službene 

novine Kantona Sarajevo"-Drugi novi prečišćeni tekst, broj 41/12 i 15/13), Skupština 
Kantona Sarajevo na nastavku Hitne sjednice održane dana 23.12.2013. godine, povodom 
razmatranja aktuelnog stanja u KJKP „GRAS“ d.o.o., donijela je slijedeće 

 
 

Z A K LJ U Č K E  
 

 
1. Zadužuje se Vlada Kantona Sarajevo da u potpunosti sprovede ranije donesen 

Zaključak Skupštine Kantona Sarajevo broj: 01-05-31447/11 od 28.12.2011 godine, 
kojim se zadužila Vlada Kantona Sarajevo da u potpunosti sprovede Odluku o načinu 
ostvarivanja prava na naknadu za prevoz na posao i sa posla broj: 02-05-32236- 
44/08 od 11.12.2008 godine, kojom su obavezni svi budžetski korisnici da kupuju 
kupone za javni prevoz, a radi potpune primjene od 01.01.2014 godine. 

 
2. Zadužuje se Vlada Kantona Sarajevo da putem Ministarstva saobraćaja Kantona 

Sarajevo predloži Skupštini Kantona Sarajevo Odluku o obavezama i ovlaštenjima 
službenog osoblja operatera javnog prevoza putnika u Kantonu Sarajevo. 

       ROK: 10 dana 
 

3. Zadužuje se Vlada Kantona Sarajevo da u saradnji sa Sindikatom komunalne privrede 
Kantona Sarajevo, u roku od 15 dana otpočne preispitivanje i  korekciju Kolektivnog 
ugovora o pravima i obavezama poslodavaca i zaposlenika iz oblasti komunalne 
privrede Kantona Sarajevo, u smislu njegove realne primjene. 
 

4. Zadužuje se Vlada Kantona Sarajevo da djelimično uskladi tarifni sistem u smislu 
povećanja subvencija i ličnog učešća subvencioniranog korisnika, s tim da cijena 
osnovne pojedinačne i mjesečne karte građana  ostaju iste, i da se isti počne 
primjenjiveti od 01.01.2014 godine. 

 
5. Zadužuje se Vlada Kantona Sarajevo da obezbijedi financijsku podršku KJKP „GRAS“ 

d.o.o. Sarajevo za nabavku 13 (trinaest) rabljenih trolejbusa i 10 (deset) rabljenih 
autobusa. 

      ROK: 01.07.2014.godine 
 
6. Zadužuje se Vlada Kantona Sarajevo da utvrdi tarifni sistem subvencioniranja karata 

po visini primanja porodice, a ne po sibvenciranoj kategoriji(studenti, đaci, 
penzioneri...). 

7. Traži se pismena saglasnost od Sindikata komunalne privrede KJKP „ GRAS" d.o.o 
Sarajevo i Sindikata vozača KJKP „ GRAS" d.o.o Sarajevo, za smanjenje plate u visini 
10%, te smanjenje naknade za topli obrok za 4,00 KM svim zaposlenicima KJKP „ 
GRAS" d.o.o Sarajevo, sa primjenom od 01.01.2014 godine. 
ROK: za dostavu pismene saglasnosti 7 dana 
 

8. Zadužuje se Uprava KJKP „ GRAS" d.o.o Sarajevo da dostavi Ministarstvu  
saobraćaja Kantona Sarajevo Pravilnik o organizaciji i sistematizaciji radnih mjesta 
KJKP „ GRAS" d.o.o Sarajevo te iskaže eventualni višak zaposlenika kao i Program 
zbrinjavanja eventualnog viška zaposlenika ( penzionosanje, otpremnine za eventualni 
višak zaposlenika).  

        ROK: 10 dana 
Obavezuje se uprava KJKP „GRAS“ d.o.o. Sarajevo da u saradnji sa resornim 
ministarstvom i Službom za zapošljavanje Kantona Sarajevo pripremi  i realizira 
penzionisanje svih uposlenih koji u 2014. Godini ispunjavaju uslove za penziju. 
Ne dozvoljava se (zabranjuje se) Upravi preduzeća KJKP „GRAS“ d.o.o. Sarajevo bilo 
kakvo novo zapošljavanje, osim  zapošljavanja po odobrenju Vlade Kantona Sarajevo. 

 
9. Zadužuje se uprava KJKP"Gras"d.o.o Sarajevo da  poslovanje uskladi sa postojećom 

zakonskom regulativom (Zakon o radu, Zakon o finansijskom poslovanju, Zakon o 
JKP-ima, itd.). 

 
10. Zadužuje se uprava KJKP"Gras“ d.o.o. Sarajevo da predloži osnivaču ukidanje svih 

funkcionalno nespojivih cjelina JKP „Gras" d.o.o Sarajevo. 
 

11. Zadužuje se Ministarstvo finansija da stavi pod svoj nadzor štampanje kupona za 
prevoz  u KJKP „GRAS“ d.o.o. Sarajevo. 

 
12. Traži se od nadležnih institucija  da utvrde odgovornost za nastalu katastrofalnu 

financijsku situaciju u KJKP „GRAS“ d.o.o. Sarajevo. 
 

13. Svako protivpravno pribavljanje imovinske koristi na štetu preduzeća bez obzira na 
visinu smatrat će se kao teža povreda radne dužnosti  i bit će osnov za prestanak 
radnog odnosa. 

 
14. Nabavljanje, distribucija i konzumiranje alkoholnih pića u preduzeću i vozilima 

preduzeća smatrat će se kao teža povreda radne dužnosti i bit će osnov za prestanak 
radnog odnosa. 

 
15. Svako namjerno oštećenje imovine u iznosu većem od 50 KM smatrat će se kao teža 

povreda radne dužnosti i bit će osnov za prestanak radnog odnosa. 
 

16. Svaka nezakonita i nelegalna obustava rada ili spriječavanje drugih   u izvršenju radnji 
smatrat će se kao teža povreda radne dužnosti  i bit će uslov za prestanak radnog 
odnosa. 

17. Nalaže se Upravi preduzeća i menadžmentu da u svoja  normativna akta ugrade 
zaključke  (od 13 do 16) u roku od 30 dana. 

 
18. Zadužuje se Radna grupa za praćenje realizacije zaključaka Skupštine i Vlade 

Kantona Sarajevo koji se odnose na KJKP „GRAS“ d.o.o. Sarajevo,  da periodično 
svakih 15 dana  podnosi izvještaj o realizaciji ovih zaključaka, Kolegiju Skupštine 
Kantona Sarajevo, koji će podnositi izvještaj Skupštini u okviru tačke 2. Dnevnog reda 
. 

 
 
Broj:01-05-31570/13           ZAMJENIK PREDSJEDAVAJUĆE 
23.12.2013. godine          SKUPŠTINE KANTONA SARAJEVO 
S A R A J E V O  
                Kemal Ademović 
 
 
 
 
DOSTAVITI: 
-Kolegij Skupštine Kantona Sarajevo 
-Vlada Kantona Sarajevo 
-KJKP „GRAS“ d.o.o. Sarajevo 
-Radna grupa za praćenje realizacije zaključaka  
Skupštine i Vlade Kantona Sarajevo koji se 
 odnose na KJKP „GRAS“ d.o.o. Sarajevo 
-Zastupnicima u Skupštini Kantona Sarajevo 
-Dokumentacija sjednice 
-a/a 


